
Nr. 378 1122 13. maí 2002 

GJALDSKRÁ 
fyrir sorphirðu í Húnaþingi vestra. 

1. gr. 

Gjaldskrá fyrir sorphirðu í Húnaþingi vestra er samþykkt í sveitarstjórn Húnaþings 

vestra með vísan til samþykktar nr. 197/2000 um söfnun og förgun úrgangsefna í Húna- 

þingi vestra. 
2. gr. 

Sorphirðugjald fyrir árið 2002 er sem hér segir: 
Sorphirðugjald á hvert íbúðarhús í þéttbýli kr. 8.100 á hverja sorptunnu. 
Sorpeyðingargjald á hvert íbúðarhús/sumarbústað í dreifbýli kr. 2.500. 
Sorphirðu-/sorpeyðingargjald á fyrirtæki; blztfallslegt, byggt á gjaldskrám fyrir heim- 

ilissorp miðað við fjölda sorptunna sem fyrirtæ. ið þyrfti á að halda skv. reynslu og mati 

yfirmanns tæknideildar Húnaþings vestra. 

Gjaldskrá þessi sem samþykkt var af sveitarstjórn Húnaþings vestra þann 8. nóvem- 

ber 2001, samkvæmt 25. gr. laga nr. 7/1998 um hollustuhætti og heilbrigðiseftirlit, ásamt 

síðari breytingum, sbr. samþykkt heilbrigðisnefndar Norðurlands vestra 27. febrúar 2002, 

öðlast þegar gildi. 

Hvammstanga, 13. maí 2002. 

Brynjólfur Gíslason sveitarstjóri. 

Nr. 379 7. maí 2002 

SAMÞYKKT 
um hundahald í Grundarfirði. 

1. gr. 

Hundahald í Grundarfirði sætir þeim takmörkunum sem fram koma í samþykkt þess- 

ari. Ekki þarf leyfi til að halda þarfahunda á lögbýlum. 

2. gr. 

Bæjarstjórn er heimilt að veita lögráða einstaklingum, búsettum á staðnum, leyfi til 

hundahalds með eftirfarandi skilyrðum: 

a) Leyfið skal bundið við nafn og heimilisfang lögráða einstaklings. Óheimilt er að fram- 

selja hundaleyfið. 
Ef veitt er leyfi til að halda hund í fjöleignarhúsi, skal skriflegt samþykki þeirra eig- 

enda, sem hafa sameiginlegan inngang, stigagang eða annað sameiginlegt húsrými 

fylgja umsókn. 
Eigandi skal tilkynna ef hundur drepst eða er fluttur úr lögsagnarumdæminu. 

b) Bæjarstjórn ákveður með gjaldskrá árlegt gjald fyrir skráningu, eftirlit og handsömun 

hunda. Gjald skal standa straum af ábyrgðartryggingu hundsins, skráningu, merkingu 

og hundaeftirliti í Grundarfirði. Árgjaldið er með gjalddaga 1. mars. Hafi gjaldið ekki 

verið greitt innan mánaðar frá gjalddaga, fellur leyfið úr gildi.

Gjaldskráin skal sett samkvæmt ákvæðum 25. gr. laga um hollustuhætti og mengun- 
arvarnir nr. 7/1998, með síðari breytingum og skal bæjarstjórn láta birta hana í B-deild 
Stjórnartíðinda. 

c) Hundar skulu færðir árlega til hreinsunar. 

d) Eigandi er ábyrgur fyrir því að hundur hans raski ekki ró manna. Þá skal hundurinn 
ekki valda hættu, óþægindum eða óþrifnaði. 

Hundurinn skal aldrei ganga laus á almannafæri. Hann skal vera í taumi og í fylgd 

aðila sem hefur fullt vald yfir honum. 
Skylt er aðila að fjarlægja saur eftir hund sinn á tryggilegan hátt. 

g) Ekki má hleypa hundum inn í almenningsfarartæki, vatnsverndarsvæði, heilbrigðis- 

stofnanir, leikvelli, íþróttavelli, skóla, dvalarheimili, gististaði, samkomuhús, kirkju og 

kirkjugarða né húsakynni, þar sem framleidd eru eða seld matvæli eða aðrar neyslu- 
vörur. 

Víkja má frá fyrirmælum samþykktar þessarar sem banna eða takmarka umferð og 

dvöl hunda um tiltekna staði þegar um er að ræða hunda, sem notaðir eru til löggæslu- 
eða björgunarstarfa eða sem leiðsöguhunda sjónskertra. Hundurinn skal merktur sem 
hjálparhundur og hinn fatlaði skal hafa leyfi fyrir hundinum. 

h) Ekki eru tekin gjöld af einstaklingum sem heilsu sinnar vegna þurfa að halda hund og 
skal slíkt staðfest með læknisvottorði. Ennfremur er heimilt að veita undanþágu frá 

skráningagjöldum fyrir hunda sem þjálfaðir hafa verið til björgunarstarfa. 
1)  Bændum á lögbýlum er heimilt að hafa þarfahunda án greiðslu leyfisgjalds. Hundar á 

lögbýlum mega ganga frjálsir á landareign eigenda sinna. Að öðru leyti skulu slíkir 

hundar háðir ákvæðum þessarar samþykktar. Skylt er bændum á lögbýlum að sjá til 

þess að hundar þeirra séu ekki lausir á almannafæri. 

3. gr. 

Umsókn um leyfi til hundahalds skal send bæjarskrifstofu Grundarfjarðar, sem veitir 

leyfi samanber skilyrði samþykktar þessarar. Þar skal skrá heiti, aldur, kyn, tegund, lit og 
önnur einkenni hundsins. Þar skal einnig koma fram nafn og heimilisfang eiganda. Við 
skráningu fær eigandi hundsins afhent merki til að festa á ól, sem ætíð skal vera um háls 

hundsins. Á merkið er skráð nafn og númer hundsins og símanúmer eiganda. Lögreglunni 

í Grundarfirði og heilbrigðisnefnd skal sent afrit af leyfi. 

4. gr. 

Við skráningu skal hundeigandi undirrita yfirlýsingu, þar sem hann skuldbindur sig til 

að hlíta í einu og öllu fyrirmælum í samþykkt þessari svo og síðari breytingum sem kunna 
að verða gerðar á henni. 

5. gr. 

Ef hundeigandi brýtur gegn ákvæðum samþykktar þessarar fellur leyfið úr gildi. 

6. gr. 

Lausaganga hunda er óheimil. Við ítekað brot skal leyfi afturkallað eða hundi lógað. 

Kostnaður við töku hunda skal ákveðinn af bæjarstjórn og að fullu greiddur af eiganda. 

Hættulegum hundum t.d. þeim sem ráðast á menn og skepnur skal lóga þegar í stað. Aðra 

hunda er heimilt að afhenda, ef leyfi er framvísað, enda verði áfallinn kostnaður greiddur. 

Að öðrum kosti skal hundinum lógað verði hann ekki sóttur innan viku.

1. gr. 
Grundarfjarðarbær eða aðilar á hans vegum í samráði við heilbrigðisnefnd hafa eftir- 

lit með hundunum samkvæmt samþykkt þessari. 

8. gr. 
Með brot gegn samþykkt þessari skal fara að hætti laga um meðferð opinberra mála 

og að öðru leyti í samræmi við ákvæði VI. og VII. kafla laga nr. 7/1998 um hollustuhætti 
og mengunarvarnir. 

9. gr. 
Framangreind samþykkt bæjarstjórnar Grundarfjarðar staðfestist hér með samkvæmt 

25. gr. laga nr. 7/1998, um hollustuhætti og mengunarvarnir, til þess að öðlast gildi þegar 

við birtingu. Jafnframt fellur úr gildi samþykkt um hundahald í Eyrarsveit nr. 317/1990. 

Umhverfisráðuneytinu, 7. maí 2002. 

F hr. 

Ingimar Sigurðsson. 
Sigurbjörg Sæmundsdóttir. 

Nr. 380 13. maí 2002 

AUGLYSING 

um umferð í Mosfellsbæ. 

Samkvæmt heimild í 81. gr. umferðarlaga nr. 50/1987 og að fenginni tillögu bæjar- 
stjórnar Mosfellsbæjar hefur verið ákveðið að lækka leyfðan hámarkshraða á Súluhöfða úr 
50 km/klst. í 30 km/klst. 

Ákvörðun þessi tekur gildi við birtingu auglýsingarinnar. 

Lögreglustjórinn í Reykjavík, 13. maí 2002. 

Böðvar Bragason. 

Nr. 381 9. maí 2002 

AUGLÝSING 
um deiliskipulag á Hveravöllum, Svínavatnshreppi. 

Samkvæmt skipulags- og byggingarlögum hefur hreppsnefnd Svínavatnshrepps sam- 

þykkt deiliskipulag fyrir Hveravelli í Svínavatnshreppi. 

Greinargerð, uppdráttur og umhverfismat hafa hlotið þá meðferð sem skipulags- og 

byggingarlög mæla fyrir um. Deiliskipulagið öðlast þegar gildi. 

Dalsmynni, 9. maí 2002. 

Jóhann Guðmundsson, oddviti Svínavatnshrepps.


